
GAUTENGSE DEPARTEMENT VAN ONDERWYS

SENIORSERTIFIKAAT-EKSAMEN


AFRIKAANS EERSTE TAAL SG

(Tweede Vraestel : Leesvaardighede)


TYD: 2½ uur


PUNTE: 90



INSTRUKSIES

· Maak seker dat u alle instruksies by elke afdeling noukeurig deurlees én verstaan.  Dit sal verseker dat u die korrekte keuses uitoefen.

· Algemene taalversorging is belangrik.

· Netjiese handskrif skep ’n goeie indruk en sal daarom in u guns tel.

· Moenie die lengte-instruksies by paragraaftipe vrae ignoreer nie.

· Dit is raadsaam om die antwoorde op die kontekstuele vrae kort en bondig te hou.  Beantwoord dus slegs wat gevra word.

· Sentreer elke antwoordnommer boaan die bladsy in u antwoordboek.  Laat asb. ’n reël oop voordat u die daaropvolgende antwoordnommer neerskryf.

· In gevalle waar u ’n keuse het tussen drie of meer moontlike antwoorde (A,B,C of D) moet u slegs die letter as antwoord neerskryf.

VOORBEELD
Die volgende streek se verwagte temperatuur is gemiddeld die laagste.  Kies die korrekte antwoord.

A. Warmbad

B. Centurion

C. Pretoria


Gestel Centurion is die korrekte antwoord; dan skryf u slegs B as antwoord neer.

· U mag onder geen omstandighede enige vraag beantwoord op die gedrukte antwoordblad in u antwoordboek nie.  Sulke antwoorde sal nie nagesien word nie.

· Onthou om die nommers van alle vrae wat u beantwoord het, op die buiteblad van die antwoordboek te omkring.

· Lekker skryf!

LET WEL (KEUSEVRAE)

· Uit Afdeling A moet u EEN vraag (Vraag 1 OF Vraag 2) beantwoord.

· Uit Afdelings B en C het u ’n keuse tussen onderskeidelik Vraag 3 of 4, en Vraag 5 of 6.

· U moet dus DRIE vrae beantwoord.

· Indien u die kontekstuele vrae in Afdeling B beantwoord het, moet u die paragraaftipe vrae in Afdeling C doen, en andersom.  U mag dus nie twee stelle kontekstuele vrae doen of die paragraaftipe vrae oor beide die kortverhale én die drama beantwoord nie.




AFDELING A

POËSIE
Uit hierdie afdeling moet u EEN vraag beantwoord.

U het ’n keuse tussen Vraag 1 of Vraag 2.

Hierdie afdeling tel 30 punte.

VRAAG 1
Bestudeer die volgende twee gedigte sorgvuldig voordat u die vrae wat daaroor handel, beantwoord:

                                               met ‘n bossie bergblomme 

nederige blomme van ’n vreemde berg

vir jou verjaardag

sodat jy berghelder kan lag

en jou hande kan klap by die venster

pers blomme – die angeliere van dwerge
 –
5

om ons huis se skaduwees te terg,

skurwe klein kelkies van kyk

wat die wind en die vog in hul dra

hulle brand net vir jou

want jy is mos jarig,



10

hulle geur net vir jou

hulle berge soet geur

oeillets du poète: klein oë van die digter,

en as jy lank genoeg daarín kan kyk

sal hulle nog dieper en vuriger blom, verryk
15

tot die vlerke waarmee jy óór skaduwees gaan vlieg

na die vreemde berge deur die venster

Breyten Breytenbach
1.1 Skryf ’n werkwoord uit strofe drie neer wat gewoonlik nié as ’n werkwoord gebruik word nie en toon aan wat die funksie van hierdie “anderse” gebruik in die gedig is.

1.2 Watter tegniek gebruik die digter in die derde strofe om te beklemtoon dat die bossie bergblomme uitsluitlik vir die jy (aangesprokene) bedoel word?

1.3 Skryf reël 12 in u eie woorde neer.

1.4 Strofe drie verskil van die ander strofes.  Noem TWEE opvallende verskille tussen strofe 3 en die ander strofes.

1.5 Gee ’n voorbeeld van personifikasie in strofe 2 en verduidelik die betrokke beeldspraak in u eie woorde.
1.6 Verduidelik die gebruik van die dubbelpunt in reël 13.

1.7 1.7.1
Onderstreep die allitererende klanke in reël 4.

1.7.2 Verduidelik die funksie van die alliterasie in reël 4.
1.8 Die spreker spreek ’n jy aan.  Watter tipe spreker is in hierdie gedig aan die woord?

1.9 Haal ’n frase aan wat in reël 1 en in die slotreël voorkom.
(2)

(2)

(2)

(2)

(3)

(2)

(1)

(1)

(2)

(2)



1.10 Gestel u beminde/geliefde verjaar.

1.10.1 Sal u ook sulke eenvoudige blomme vir hom/haar stuur?  Sê net ja of nee.

1.10.2 Motiveer u antwoord in Vraag 1.10.1.

EN

MUSIEK 

Aan hierdie hart se tenger kelk

het U getik en fyn

uitdeinend sing die glas

3

sy melodie van pyn.

U lê ’n vinger op die rand

wat skrynend, weerloos tril,
6

en skielik word my hart

se fyne smartsang stil.

Ernst van Heerden
1.11 Haal EEN woord aan uit reël 8 wat sinoniem is met “melodie van pyn” (r. 4).

1.12 Motiveer waarom “rand” in reël 5 nie op geld kan dui nie.  Gebruik reël 3 as leidraad.

1.13 Na wie verwys “U” in reël 2 en 5?

1.14 Die spreker se hart ondergaan ’n gedaantewisseling/metamorfose in reël 1.  Watter voorwerp se eienskappe word aan die hart toegedig?

LW: Die antwoord is nie kelk nie.

1.15 Skryf TWEE opeenvolgende woorde uit reël 1 neer waaruit ’n mens kan aflei dat die spreker homself direk by die gebeure (beskrywing) betrek.

1.16 Wat noem ’n mens die beeldspraak in ’n glas wat sing (r. 3)?

OF

VRAAG 2
Bestudeer die volgende gedig sorgvuldig voordat u die vrae wat daaroor handel, beantwoord:

Stad in die mis 

Met gespanne spier

loop ek deur die mis

want om my sluip ’n dier


3

onder wit duisternis;

ek hoor hom knor en in oop mote

waggel sy pilare-pote


6

en sy kantelende rug metaal;

op hoeke van die strate blink

sy oë bloedbelope,


9

en met sy hap sluit staal op staal.

D J Opperman

(1)

(1)

(2)

(1)

(1)

(1)

(2)

(2)

[30]

2.1 Watter tipe spreker is in hierdie gedig aan die woord?

2.2 Wat is die rede vir die spreker se gespanne toestand?

2.3 Waarna verwys knor (r. 5) heel waarskynlik?  (Die antwoord is nie ’n dier se gebrul nie.)

2.4 Blink stadsliggies hou dikwels iets mooi in, maar dit is nie hier die geval nie. Watter enkele woord in reël 9 bevestig hierdie stelling?

2.5 Hierdie gedig is ’n goeie voorbeeld van ’n volgehoue metafoor.  Verduidelik watter saak met die stad in verband gebring word.

2.6 Duisternis is veronderstel om swart te wees, maar in die gedig is dit wit.  Verduidelik hierdie skynbare weerspreking.

2.7 Waarom lyk dit vir die spreker of die pilare-pote waggel ( r. 6)?

2.8 Waarna verwys “rug metaal” (r. 7)?

2.9 Gee ’n voorbeeld van rymdwang in die eerste reël.

2.10 Dink u dat die dier waarna hier in reël 1–5 verwys word moontlik ’n olifant kan wees?  Sê net ja of nee.

2.11 Gee TWEE redes vir u antwoord in Vraag 2.10.

2.12 Verklaar die slotreël in u eie woorde.

2.13 Die dier in die gedig word progressief gevaarliker.  Eers sluip hy.  Dan … hy en laastens … hy.  (Vul slegs die ontbrekende handelingswoorde in.)

2.14 Die spreker sê nooit na watter stad hy verwys nie.  Watter funksie dink u het hierdie vae aanduiding?

2.15 Waarop kan die “bloedbelope oë” (r. 9) dui?

2.16 Watter TWEE woorde in reël 7 sou eerder met mekaar kon omgeruil word?

2.17 Hierdie gedig bestaan uit tien versreëls.  Hoewel die digter alles in een strofe aanbied, is daar duidelik meer as een deel of fase in die gedig te herken.

2.17.1 Hoeveel fases of afdelings is daar?

2.17.2 Met behulp van watter tegniek verdeel die digter die gedig in die dele wat u kan onderskei?

2.18 Uit reël 8 – 10 is die dier wat beskryf word, baie gevaarlik.  Noem EEN eienskap van die dier wat dit bevestig asook EEN handeling van die dier.

2.19 Verduidelik hoe die digter die tipografie (hoe die gedig afgedruk is) in die eerste drie versreëls aanwend om die gevaar van die dier te vergroot.

2.20 In reël een is die spreker nog duidelik aanwesig, maar in die slotreël verskyn hy glad nie.  Hy word as’t ware deur die dier verorber.  Haal EEN woord uit die slotreël wat sinspeel op hierdie verorberingshandeling.

TOTAAL VIR AFDELING A:
(1)

(1)

(1)

(1)

(1)

(2)

(1)

(1)

(2)

(1)

(2)

(1)

(2)

(2)

(1)

(2)

(1)

(2)

(2)

(2)

(1)

[30]



AFDELING B
KORTVERHALE
Verlore Paradyse – Saamgestel deur N.J. Snyman

Uit hierdie afdeling moet u EEN vraag beantwoord.

U het ’n keuse tussen Vraag 3 of Vraag 4.

Hierdie afdeling tel 30 punte.

Indien u uit hierdie afdeling ’n kontekstuele vraag beantwoord, moet u die paragraaftipe vraag uit Afdeling C beantwoord.

VRAAG 3

Lees die onderstaande teksfragment uit Die Invloed aandagtig deur en beantwoord daarna die vrae wat daaroor handel:

“Ek sê mos dis nie nodig nie!”  Sy het skielik besef dat sy eintlik die uitdaging vergroot.  “Sit tog

1

maar die vis daar op die wasbak neer.”

Nie lank daarna nie het hy weer ’n vis gebring en was hy klaar met ’n verskoning.  “Ons het

vandag rêrig op skool gesit, ta Hilda.  Twee uur lank voordat die ander bote agtergekom het wat

aangaan.  Maar toe was ons al dik gevang.”







5

“Ek het jou vantevore gesê…!”

By die volgende geleentheid het die verskoning reeds een van opoffering begin word: “Vis

loop nou maar yl, ta’ Hilda.  Hulle wil nie rys nie.  Maar hier is darem iets.”

“Hoe’s dit dan nou met julle wonderlike vangstes?”

“Dis maar die tyd, ta’ Hilda.  Die sakvis is ook lastig dié tyd.”




           10

Milla het by die middeldeur ingekom.  Haar ma het twee keer na haar gekyk.  Het sy so

vinnig vrou geword!?

“Wat hoor ek van sakvis? Sies!”  Sy het haar neus oordrewe opgetrek.

“Wat weet jy van visse?” het Hilda Sewes vinnig gevra.

“Ek weet van sakvis.  As sakvis hom aan jou hoek opgehang het, moet jy als afsny.”  Sy het
           15

die kabeljou in sy hand gesien, dit by hom geneem en haar hand oor die vis laat gaan.  “Hoe goud

is hy hier oor sy rug.”

“Jy het nog nie ’n regte rietbul gesien nie!” Wenning het getril.

“Hy is eintlik so groen van die blink op sy skof.”

“En het die haaie weer baie pak gekry?”






          20

Hilda Sewes kon sweer haar dogter is daarop uit om haar te tart.  Wenning het gelag.

“O, hulle het!  Jy hoor net kort-kort hoe lê iemand knuppel in.  Ons het naderhand kruise op

die vaalhaaie gekerf om te kyk of dieselfde een weer wil opklim.”

Milla het saamgelag.  “En toe?”

“Daar het sowaar een nog ’n keer die hoek loop vat!”




           25

Hilda Sewes is sonder ’n woord die huis in.

’n Week later het sy aangekondig dat sy ’n huisie hoër op teen die rivier gehuur het.  Die

grondjie was groter.  ’n Plotjie.  Hulle kan selfs die paar slaglammers oorneem.  Hulle trek môre.

Almal het geweet dit was om Milla weg te kry van Wenning af.

Arme Wenning, het hulle gesug, hy het nooit ’n kans gehad nie.



           30

Die derde aand in die nuwe huis het Wenning gekom.  Daar was ’n diep keep om sy mond.

Die atmosfeer in die huis was stram.

Uiteindelik het hy by die tafel orent gekom.  Sy asem het die olielamp sy vlam ’n oomblik

laat inhou.

“Ta’ Hilda het iets teen my.”








           35

3.1 Wat bedoel Hilda in reël 6?

3.2 Wat is Hilda se van?

3.3 Watter emosie van Hilda word in reël 12 deur die uitroepteken en die vraagteken uitgedruk?
(2)

(1)

(1)

3.4 Haal ’n sin aan uit reël 29 – 34 wat bewys dat die inwoners van Vredenbaai aan Wenning se kant is.

3.5 Van watter “uitdaging” is daar sprake in reël 1?

3.6 Waarom is Hilda sonder ’n woord die huis in (r. 26)?

3.7 Die pleknaam Vredenbaai in hierdie verhaal is baie ironies (in teenstelling met die verwagte).  Verduidelik die ironie deur kortliks na die volgende te verwys:

3.7.1 Die dood van Milla se vader.

3.7.2 Hilda en Wenning se verhouding.

3.8 Wat aangaande die see se “gesindheid” probeer Hilda vir Wenning in reël 9 sê?

3.9 Die Keiser (in Bartho Smit se drama) is ’n idealis en ’n dromer.  Sou u Wenning ook so karakteriseer?  Sê net ja of nee.

3.10 Motiveer u antwoord in Vraag 3.9.

3.11 Verduidelik wat Wenning bedoel met die woorde: “O, hulle het!” (r. 21).

3.12 Uit hierdie aangehaalde gedeelte kom ’n getal voor wat ook baie keer ’n rol speel in sprokies.  Watter getal is dit?  Kies slegs die korrekte antwoord:

A. Drie.

B. Ses.

C. Daar word geen getal genoem nie.

3.13 Daar is iets waarvoor Hilda haarself nog nooit kon vergewe het nie.  Wat is dit?

3.14 Waarom kyk Hilda twee keer na Milla (r. 11)?

3.15 Watter gevoelswaarde het die tussenwerpsel Sies! (r. 13)?

3.16 Watter voegwoord kan die komma in reël 16 vervang?   “gesien, dit …”

3.17 Dink u Milla het haar ma werklik getart (r. 21)? Sê net ja of nee.

3.18 Motiveer u antwoord in Vraag 3.17.

3.19 Dink u albei die kinders het aan die einde van die verhaal wel verdrink?  Sê net ja of nee.

3.20 Motiveer u antwoord in Vraag 3.19.

OF

VRAAG 4

Slaaptydstorie – Chris Barnard

4.1 Innerlike en uiterlike konflik speel ’n belangrike rol in hierdie kortverhaal.  Bespreek die konflik in ’n langer tipe antwoord van om en by 180 woorde en maak van die volgende raamwerk gebruik:

· In watter opsig ervaar die verteller innerlike konflik en waarom word dit wel ervaar?

· Die uiterlike konflik tussen die verteller en Ouboet?

· Is die verteller se probleem aan die einde volgens u opgelos?

Onthou om in paragrawe te skryf.

EN
(2)

(2)

(2)

(2)

(2)

(1)

(2)

(2)

(1)

(2)

(2)

(1)

(1)

(1)

(1)

(1)

(1)

[30]

(15)

Die Skerpioene – Paul C Venter

Die hoofkarakter in hierdie verhaal hou nie van sy geboortegrond nie.  Tog aanvaar hy uiteindelik dat hy nie daar sal wegkom nie en berus hy hom daarin.  Skryf ’n verduidelikende opstel oor die bogenoemde stelling.  U moet in paragrawe skryf en die antwoord mag nie langer as 180 woorde wees nie.  Maak van die volgende raamwerk in die antwoord gebruik:

· Frannie se belewing van die Weskuswêreld en sy drang om weg te kom.

· Frannie se “vervreemde” pa word vir hom die Weskuswêreld self.

· Die rol van Frannie se sterwende moeder in sy versoening met sy pa en die Weskusruimte.

TOTAAL VIR AFDELING B:

AFDELING C

DRAMA
Die Keiser – Bartho Smit

· Uit hierdie afdeling moet u EEN vraag beantwoord.

· U het ‘n keuse tussen Vraag 5 of Vraag 6.

· Hierdie afdeling tel 30 punte.

· Indien u uit hierdie afdeling ’n paragraaftipe vraag beantwoord, moes u die kontekstuele vrae uit Afdeling B beantwoord het.

VRAAG 5

Lees die onderstaande teksfragment aandagtig deur en beantwoord daarna die vrae wat daaroor handel:

TIENGELIENG:

Ons is jammer as dit u aanstoot gegee het, o Keiser, o Keiserin.

WEWER:
Dis spesiaal ontwerp om maksimum kinematiese funksionaliteit te verseker.

KULTUUR:

Kine-wát?

WEWER:
Kinematies, U Edele.  Afgelei van die Griekse woord kinematos wat


beteken behorende tot beweging.  U, as Minister van Kultuur…

5

KULTUUR:

Natuurlik! Natuurlik!

KEISER:

Wie is julle?

TIENGELIENG:

(maak ’n diep buiging): Ek is Tiengelieng, o Keiser, o Keiserin…

KEISERIN:

Hoe sjarmant.

DIPLOMAAT:

Is sy nie, Majesteit!






10

TIENGELIENG:

En hierdie heer hier is die Wonderwewer van Utopia.

WEWER:

(maak ’n stywe buiging): Tot u diens, U Majesteite.

TIENGELIENG:
Die groot Magiër wat die kosmiese strale en die werkinge van die


menslike brein en liggaam in sy weefkuns kan verweef.

KEISERIN:

Dit klink fantasties, Majesteit!





15

WEWER:

Blote telegnose, Majesteit.  (Aan Tiengelieng):  Die brief.

TIENGELIENG:
Ons het ’n brief van ons Grootkeiser aan die Keiser en Keiserin van


Ekwator, o Keiser, o Keiserin.
KEISER:
Laat ons sien.




       VERVOLG OP BLADSY 9
(15)

[30]

[30]



MAARSKALK:

(roep ontsteld as die Keiser sy hand uitsteek om die brief te neem):
       20




U Majesteit!

KEISER:

Wat is dit nou?

MAARSKALK:

Moet asseblief nie aan daardie brief raak nie, U Majesteit!

KEISER:

Hoekom nie?

MAARSKALK:

Daar mag ’n bom in wees.  My plofstofdeskundiges moet dit eers ondersoek.  25

KEISER:
’n Bom – in daardie klein briefie!  Jy’s verspot.  (Dit Keiser neem die brief en skeur dit oop terwyl die Nar sy ore toedruk)

HOFNAR:
(neem sy hande voor sy oë weg): My dapper Kroon.  Nie ’n bang haar


op sy tande nie.  As ons maar so ’n Korporaal gehad het.
5.1 Waarvoor vra Tiengelieng om verskoning in reël 1?

5.2 Waarom dink u beaam Diplomaat Tiengelieng se sjarme in reël 10 terwyl Maarskalk haar as bedreiging sien?

5.3 Bestaan die Grootkeiser en Grootkeiserin van Utopia werklik?  Verduidelik.

5.4 Waarom is dit Maarskalk en nie Kultuur nie wat agterdogtig oor die brief is?

5.5 Die uitroepteken in reël 26 verraai Maarskalk se emosionele toestand.  Hoe dink u voel Maarskalk hier?

5.6 In Hofnar se laaste spreekbeurt (r. 28 – 29) beledig hy een van die ministers.  Wie is dit wat beledig word?

5.7 Watter spotname, wat ook baie oorspronklik is, gee Hofnar onderskeidelik vir Kultuur en die Keiser?

5.8 Hofnar sorg selfs in ernstige situasies vir humor aan die hof.  Verduidelik hoe Hofnar dit in die aangehaalde fragment doen.

5.9 Hoe voel Hofnar in reël 28 teenoor die Keiser?  Kies die korrekte antwoord:

A. Hy dink nie veel van hom nie.

B. Hy bewonder hom.

C. Hy beskou hom as ’n kroon.

5.10 Vanaf reël 28 – 29 word twee idiome verdraaid gebruik.  Skryf die TWEE idiome neer en gee die betekenis van elkeen.

5.11 Die Keiser is veral behep met twee dinge.  Watter TWEE dinge is dit?

5.12 Wat sê Kultuur tussen reël 3 – 10 om nie dom te lyk nie?

5.13 Dink u Kultuur (r. 3) begryp die Wewer se verduideliking?

5.14 Motiveer u antwoord in Vraag 5.13 deur onderskeidelik te verwys na die gebruik van ’n leesteken en ’n skryfteken in reël 3.

5.15 Die toneelaanwysing in reël 8 dui op die Wewers se valsheid.  Motiveer die stelling.

5.16 Waarom druk Hofnar sy ore toe in reël 27?

5.17 Die Keiser en Keiserin verskil duidelik van mekaar met betrekking tot Tiengelieng se aanvaarbaarheid.  Dui die verskil aan en gebruik reël 9 as leidraad.

5.18 Na wie verwys die ons (r. 1)?

OF


(1)

(2)

(2)

(1)

(1)

(1)

(2)

(2)

(1)

(4)

(2)

(1)

(1)

(2)

(2)

(2)

(2)

(1)

VRAAG 6

[image: image1.png]



UIT:
RAPPORT 8 November 1998, p. 12

Uit bogenoemde spotprent kan afgelei word dat daar iemand iewers buite die spotprentkeiser se ryk is wat sy heerskappy probeer beëindig.  Presies dieselfde situasie word in die drama, Die Keiser, aangetref.  Verhelder hierdie stelling in ’n 

opstel van ongeveer 180 woorde en maak van die volgende raamwerk gebruik.

· Identifiseer diegene wat teen die Keiser saamsweer.

· Toon die korrupsie aan in die geledere van die kabinet; dink veral aan die ministers se verhouding met die Keiser.

· Beskryf wat Hofnar se rol is in die oordra van die waarheid omtrent die komplot aan die Keiser.

· Watter les, dink u, het die Keiser uit die gebeure geleer, al was dit te laat om sy heerskappy van ondergang te red?

6.2 Skryf ’n verhelderende stuk van 180 woorde oor die menswees van die Keiser.  Toon aan hoe u as leser hom leer ken het.  Lig uit wat sy swak én goeie hoedanighede is en spreek u uit oor die Keiser se karakter aan die einde van die drama.

LW:
Maak seker dat u in Afdeling C EEN vraag beantwoord het.  As u in Afdeling B die kontekstuele vrae beantwoord het, moes u die paragraaftipe vrae in Afdeling C beantwoord het.

TOTAAL VIR AFDELING C:

TOTAAL:
(15)

(15)

[30]

[30]

90




U majesteit, ek wil net waarsku hier’s ’n spul springbokke in die land wat nog ’n kroon soek





Dit sal die kroon span op alles!











b.o.


